
Condorwan Atuq

El zorro con e condor

Quechua de Huamahes — Dos de Mayo,
Huanuco

Asociacion Cristiana JAWCA

Pasaje San Mateo, Lote 05, La Esperanza — Amarilis
Huanuco — Pert — 2018

Ilustrador: Jhonel Rosales Cordova

Unayshi kuyaylapaq malta ashnu
jirkacho jeqakurpurgan wanuqgpag.
Maltala wera kaptinshi aysanpis muna-
paypaq kargan. Saymanshi condor
chaykur kushish mikur qalaykurqgan.
Maylantanashi atuqpis sayman chargan
mikuyta munashpan. Sayshi condorga
kachapargansu atuq mikunanta. Sayshi
atuqqa munapar lagwaykachar tumay-
kachaykashganchoqga condorta wajupar
nirqan: —;jMana valiq gara kunka,
wiksu picu, achkay, wishtu shillu!
Kikikipa kaptinnopis ;imanirtaq kay
aychata michamanki?

Sayno niptinshi condorpis nirgan: —
Ama wajupamaysu liki shimi, waska
chupa, chakcha rinri, uysha suwa,
asyaq atuq. Kay aysataqa kikimi

puntata tarikushka. Saymi kay aysaqa
noqgalapaq kangqa.

Sayno wajupanakuykilarnashi
pasaypa rabyanasinakuyarqan. Sayno
rabyasinakurshi atuq nirqan: —Allapa
runa tukuptikiga tagay janka puntaman
yallinakushun saycho waramunanchi-
paq. Saycho mayqansipis kawaykar
waraq kagga wanuq kaqta mikusun.
Saychomi musyanakushun maygansipis
ali cholu kashqansita.

Sayno niptinshi condorga nirqan: —
Mana valiq atuq, ali cholunopis almi-
tinkiraq ;aw? Munaptikiqa juklapis
aywashun aril.

Sayno nirshi aysantapis kachariykur
condorga atuqwan yalinakur qalaykur-
qan. Say wisan seqaypa tamya killashi
karqan. Sayshi atuqqa chupanpis

waskakaypa waskakaptin chinchan
rurinkunapa, oqsha rurinkunapa
corriptin shulyapis pasaypa ushmargan.

Condornashi atuq jananpa tumarkur
tumarkur pajar mana utikaypa janka
puntaman chargan. Atugshi isanqa
raqrakunapa yaykur yarqur yaykur
yarqur nakaytaraq janka puntaman
chargan pasaypa utikaywan qgallunpis
aqtukash. Sayno qallun aqtukash
kaykarpis ali cholu tukurragshi
condortaqga wajupargan.

Sayno nikaptilannashi pasaypa
sakaykarganna. Sayshi condorga pulan
qagaman kamakargan pununanpagq.
Atugnashi condor kamakashgan gaqga
chakilanman kamakargan pununanpag.
Sayshi atugga lushpipakurraq
yarpachakurgan: “Kayjina alaywan

condor wanuptin warayqa mishkilami
pacha junta mikurkushaq kay
condortaga jcalldju!” nir. Sayshi pulan
paqasnona condor kawaykashqanta
mana kawaykashgantapis musyananpaq
nirqan: —;Imanolami kaykanki qara
putu condor?

Sayno niptinshi condorqa nirqan: —
Nogaqa alilami1 kayka.

Saypita maylantanashi condor
wanuykashgantana yarpar atugga yapay
nirqan: —;Kawaykankiragku achkay
condor?

Sayno niptinshi condorqa: —Aw,
alimi kayka. Qamqa ;aliku kaykanki?
—nirqgan.

Saypita pulan pagasnashi atuqqa
fiyupa alasikur yarparqan condorqga
wanushna jegarpamunanpaq kashganta.

Sayshi jukla mikuyta munashpan
wanushganta o mana wanushqantapis
musyananpaq porsiacasu nirgan: —
i Allallaw tiyuy condor!

Sayno niptinshi condorga: —Noqga
mana alalaw —nirqan.

Sayshi atuqqga shonqulancho
“, Manaku wanunraq, callaju?”” nirgan.
Saypita atugqa fiyupa alaywan katatay-
kar kirunkunapis takanakuptinshi
kayno yarpachakurgan: “Kanan con-
dorta mikurkur warayga wera ashnuta-
nachir mishkila mikurkushaq”. Sayno
yarpachakurshi yapay qayakurgan: —
Qara kunka condor ;kawaykankiragku?

Sayno niptinshi condorga nirqan: —
Nogaqa alimi, alimi1 kayka.

Saypita atuqqa walpa waqgananpaqgna
kaykaptin sayjina alaywan katatarraq

pacha nanaywan qoshpaykargan. Sayno
qoshpaykarpis condorta tapurgan: —
/Imanolataq kaykanki? —nur.

Sayno tapuptin condorqa lulapashpan
nirqan: —Nogaqa alaywan pasaypa
wanuykanami.

Saypitanashi walpa waqgay qgatinakuy-
kaptin condor tapurgan atuqta: —
.Imanolataq kaykanki liki shimi atuq?
—nir.

Sayno tapuptin atuqqa pasaypa
wanunaykarna nirqan: “Nogaqa mana
allallawmai.”

Saypita mas ratulantanashi condorqa
yapay nirgan: —;Imanolami kaykanki
lik1 shimi atuq?

Sayno niptin wanushna karshi atugqa
imatapis parlakurqannasu. Sayshi pasa



wararkuptin condor rikaykunanpaqqa
atuqqga chukrush jitaraykargan. Sayshi
condorga atugpa pishqulanta

mikukurkular aywakurqan biida mikugq.

Yachasikuy: Imatapis lutalaga ama
ruraysu. Saypa trukanga imatapis
ruranaykipaq shumaq yarpachakuy.




